ФИНАЛЬНЫЙ ЭТАП МЕЖРЕГИОНАЛЬНОЙ ОЛИМПИАДЫ ШКОЛЬНИКОВ ПО МАРИЙСКОМУ (ЛУГОВОМУ) ЯЗЫКУ

2018-19 УЧ. ГОДА

10 КЛАСС
1. Умылтарен возыза, мо тугай морфологий? (3 балл)
2. Шомак-влакым чын возыза. (5 балл)
Йол + пундаш, кид + шӱм, илыш + корно, сурт + пого, сурт + пече.

3. Чарналтыш пале-влакым чын шынден возен налза, ойлончо-влакым синтаксически лончылыза. (6 балл)
Вагонышто калык ятыр но яра олмым окна тураште ӱлыл полкыштак верештым. Вакшышым шым нал Озаҥ марте кандаш шагат веле кудалман а тӱжвалне волгыдо кечывал. Мыйын шичме купеште кумытын улыт иктаж кумло ияшрак пӧръеҥ тудын ватыже да кумшо-нылымше классыштырак тунемше ӱдыр. (В. Абукаев.)

4. Ойлончо-влакым член шот дене лончылыза, кажне шомакын ойлымаш ужашыжым ончыктыза. (10 балл)
Х1Х курымын 60-70 ийлаштыже курыкмарий-влак Акпарс нерген эше монден огытыл улмаш, шоҥго марий-влакын ожнысым шарнен ойлымышт тукым гыч тукымыш аралалт вончен. Шкеныштын йӧратыме Акпарсыштым ушештарыде, илалше марий-влак ик погынымашымат але пайремымат эртарен огытыл, варажым туштак улшо ӱдырамаш-влак «Акпарс семым» шоктеныт. Туштак Акпарслан ойлымо семын мыйын кочам пелештен: «Ох, Акпарс, Акпарс! Тый мыланна порым шуко ыштенат! Вет тый мемнам куллык деч утаренат!» («Акпарс» преданий гыч.) 

5. Кӱэмалтше савыртыш-влакым ик мут дене умылтарыза. (5 балл)
Вем марте шуын – …, ушышто кучаш –…, мокш шелеш – …, мланде йымак порволаш ямде – …, нерым кадырташ – ….

6. Шомак-влакын омонимыштым возыза, мом ончыктымыштым умылтарыза. (5 балл)
Шырпе, опташ, нерге, лудо, караш. 

7. Шомак-влакым состав дене лончылыза. (5 балл)
Лӱдшын-вожылшын, нимучашдыме, лывыгочшо, илемыштемже, ача-аваландаже.

8. Тӱрлӧ ойлымаш ужаш дене каласалтше определенийым кучылтын, теле пушеҥгым сӱретлен возыза. (5 балл)
9. Текстым могай стиль дене возымо? Стиль ойыртемым палаш полшышо мут ден муткылдыш-влакым возен лукса. (5 балл)
Курык дене кылдалтше але тудын ужашыжым ончыктышо термин-влак «Марийско-русский словарьыште» (Москва, 1956) шуко огыл, латикте веле: курык крач, курык оржа (гребень горы), курык вуй (вершина горы), курык йол (подножье горы) и т. м.

Палемдаш кӱлеш: «Марийско-русский словарьыште» курык вынемым пещера семын кусарыме. Тыгай кусарымашым йоҥылышлан шотлыман. Курык вынем – тиде горная впадина.

Мутат уке, диалектлаште аралалтше нине мут сочетаний-влакым мутерыш пуртыманак. (А. Куклин.)

10.  «Йолгорно» сылнымутан текстым чоҥыза. (10 балл)
